
C.nr.325/2023

GJYKATA THEMELORE NE GJILAN-Departamenti i Pérgjithshém, gjyqtarja Kaltring
Haliti, né c¢éshtjen juridike kontestimore té paditéses Kompania Kosovare pér Distribuim dhe
Furnizim me energji elektrike Sh.A. KEDS me seli né Prishtiné, kundér té paditurit R.Inga
fshati ..., Komuna e Gjilanit, me objekt kontesti kompensim démi material né vleré 63.20€,
jashté seancés gjygésore, me daté 26.01.2024, mori kété:

AKTGIYKIM
PER SHKAK TE MOSBINDJES

I. APROVOHET né térési si e bazuar kérkesépadia e paditéses Kompania Kosovare pér
Distribuim dhe Furnizim me energji elektrike Sh.A. KEDS me seli né Prishtiné, e ushtruar
kundér té paditurit R.I nga fshati ..., Komuna e Gjilanit dhe, DETYROHET i padituri gé
paditéses t’ia paguaj shumén 63.20€, né¢ emér t&€ kompensimit t€ démit material me kamaté
ligjore prej 8% né vit duke u llogaritur nga dita e ushtrimit t& padisé 04.11.2020 deri né
pagesén pérfundimtare, né afat prej shtaté (7) ditésh, pas plotfugishmérisé sé aktgjykimit, nén
kércénimin e pérmbarimit té dhunshém.

1. OBLIGOHET i padituri R.I nga fshati ...., Komuna e Gjilanit gé paditéses Kompania
Kosovare pér Distribuim dhe Furnizim me energji elektrike Sh.A. KEDS me seli né Prishtiné
t’ia paguaj shpenzimet e procedurés, edhe até shumén né lartési prej 20€ né afat prej 7 ditésh,
nga dita e pranimit t& kétij aktgjykimi, nén kércénim té pérmbarimit mé dhuné.

Arsyetim

Paditésja me daté 13.03.2023, ka dorézuar né kété gjykaté padi kundér té paditurit me té cilén
ka kérkuar nga gjykata qé té detyrohet i padituri qé paditéses t’ia paguaj shumén 63.20€, né
emér té kompensimit té démit té shkaktuar né ményré té kundérligjshme me kamaté ligjore
prej 8% né vit duke u llogaritur nga dita e ushtrimit té padisé deri né pagesén pérfundimtare, né
afat prej pesémbédhjeté (15) ditésh, pas plotfugishmérisé sé aktgjykimit, nén kércénimin e
pérmbarimit té dhunshém.

Pretendimet né padi i ka mbéshtetur né faktin, se i padituri me géllim qgé vetes ti sjell pasuri té
kundérligjshme ka shfrytézuar energjiné elektrike né até ményré qé i njéjti ka béré lidhje
direkte né rrjetin e tensionit té ulét duke e anashkaluar njehsorin elektrik dhe duke shpenzuar
energjiné elektrike pa matje, ku me kété veprim paditéses i ka shkaktuar dém material né vleré
63.20€.

Pér t& mbéshtetur pretendimet si né padi, si prova materiale paditésja ka propozuar qé té
administrohen: Aktgjykimin penal me numér P.nr.451/2020 té dt.17.05.2021, i formés sé preré
nga dt. 19.06.2021, transaksionin e konsumatorit me shifér DGL-83921 té dt.03.03.2023.

Pas shqyrtimit paraprak té padisé, Gjykata ka nxjerr aktvendimin pér pérgjigje né padi, C.nr.
325/2023, té datés 16.11.2023. Me aktvendimin pér pérgjigje né padi, i padituri ka gené i
njoftuar pér detyrimin ligjor pér dhénie té pérgjegjés né padi dhe pér pasojat ligjore né rast té
mosparagitjes sé pérgjigjes né padi, respektivisht, pér mundésiné gé né rast té plotésimit té
kushteve ligjore, gjykata do té nxjerr aktgjykim pér shkak té pa dégjueshmérisé.

Pavarésisht pranimit té aktvendimit pér pérgjigje né padi sé bashku me té gjitha shkresat e
Iéndés, i padituri nuk ka paraqitur pérgjigje né padi.

Gjykata, pasi i ka vlerésuar kushtet ligjore pér nxjerrjen e aktgjykimit pér shkak té€ mosbindjes,
ka gjetur se né rastin konkret plotésohen té gjitha kushtet ligjore pér nxjerrjen e aktgjykimit né
fjalé nga neni 150, par. 1, pikat a), b) dhe c) té LPK-s&, né té cilén dispozité shprehimisht
parashihet se “Né qofté se i padituri, brenda afatit té pércaktuar me kété ligj, nuk e paraget né
gjykaté pérgjigjen né padi, gjykata jep aktgjykim me té cilin e aprovon kérkesépadiné
(aktgjykimi pér shkak t& mosbindjes) po gé se jané plotésuar kéto kushte: a) po gé se té
paditurit i éshté dorézuar rregullisht padia dhe thirrja pér dhénien e pérgjegjés né padi; b) po
gé se themelésia e kérkesépadisé del nga faktet e treguara né padi; c) po gé se faktet mbi té
cilat mbéshtetet kérkesépadia nuk jané né kundérshtim me provat gé i ka propozuar veté
paditési apo me faktet e ditura botérisht.”

Gjykata nga provat gé i jané bashkangjitur padisé e ka vértetuar faktin se: i padituri sipas
aktgjykimit penal té Gjykatés Themelore né Gjilan P.nr.451/2020, i formés sé preré nga dt.
19.06.2021, éshté shpallé fajtor pér shkak té kryerjes sé veprés penale “vjedhja e shérbimeve”,
ku vlera e démit &shté pércaktuar shuma 63.20€, ndérsa e démtuara, tani paditésja éshté
udhézuar né kontest civil, pasi gé i padituri ka béré lidhje direkte né rrjetin e tensionit té ulét
duke e anashkaluar njehsorin elektrik dhe duke shpenzuar energjiné elektrike pa matje, ku me
kété veprim paditéses i ka shkaktuar dém material n€ vleré 63.20€, fakt ky i vértetuar nga
aktgjykimi i lartcekur dhe nga provat materiale té lartcekura, andaj gjykata vlerésoi se paditésja
ka argumentuar pérgjegjésiné e té paditurit né shkaktimin e kétij démi pérmes aktgjykimit
penal dhe vlerén e démit té shkaktuar paditéses e cila mes tjerash éshté pércaktuar edhe né
procedurén penale.

Nga kjo gjendje faktike e vértetuar, gjykata gjeti se themelésia e kérkesépadisé, e aprovuar si
né dispozitiv té kétij aktgjykimi del bazuar né dispozitat e Ligjit pér Marrédhéniet e
Detyrimeve (LMD), edhe até nenit 8 i cili pércakton “Secili person ka pér detyré té pérmbahet
nga veprimi gé mund t'i shkaktoj dém tjetrit”’; nenit 136, paragrafi 1 se “Kush i shkakton tjetrit
dém ka pér detyré ta kompensojé, pérve¢ nése vértetohet se démi éshté shkaktuar pa fajin e
tij ”’; nenit 137 se “Démi éshté zvogélimi i pasurisé sé dikujt (dém i zakonshém) dhe pengimi i
rritjes sé saj (fitimi i humbur), si dhe shkaktimi tjetrit i dhembjes fizike, vuajtjes psikike ose
frikés (démi jo material)”’; nenit 140 se “Fajésia ekziston kur démtuesi e ka shkaktuar démin

me dashje ose nga pakujdesia’’; si dhe nenit 169, paragrafi 1 se “Personi pérgjegjés ka pér
detyré ta rivendosé gjendjen e cila ka gené para se té shkaktohet démi”.

Meqé i padituri i ka refuzuar pa asnjé arsyetim aktvendimin pér pérgjegjje né padi sé bashku
me té gjitha shkresat e léndés, ndérsa faktet e treguara né padi mbéshteten né provat e
theksuara si mé larté dhe kérkesa éshté e themelté bazuar né dispozitat ligjore té LMD-sé,
gjykata vendosi gé té nxjerré aktgjykim pa konvokuar shqyrtim gjygésor, duke aprovuar
kérkesén e paditéses si né pikén | té dispozitivit té kétij aktgjykimi, pér shkak té plotésimit té
kushteve té parapara né nenin 150 té LPK-sé.

Gjykata vendosi pér kamaté ligjore prej 8%, duke u mbéshtetur né dispozitén e nenit 382 té
LMD.

Lidhur me shpenzimet e procedurés kontestimore, gjykata vendosi né kuptim té nenit 452 té
LPK-sé, duke e aprovuar shumén prej 20 euro pér taksé gjyqésore pér padiné e paragitur.

Andaj, gjykata duke u bazuar né té dhénat e lartcekura, gjykata ka vendosur si né dispozitiv té
kétij aktgjykimi né pajtim me dispozitat e nenit 143 dhe 150 té LPK-sé.

GJYKATA THEMELORE NE GJILAN
Departamenti i Pérgjithshém
C.nr.325/2023, dt.26.01.2024

Gjyqtarja,
Kaltringé HALITI

UDHEZIM JURIDIK:Kundér kétij aktgjykimi, pala e pakénaqur ka té drejté ankese né afat 7
ditéve, pas marrjes sé té njéjtit, Gjykatés sé Apelit Prishting, pérmes késaj Gjykate Themelore.
Bazuar né nenin 491 pika 1 té LPK-sg, aktgjykimi mund té goditet me ankesé vetém pér shkak
té shkeljeve esenciale té dispozitave mbi procedurén konsetimore dhe pér shkak té zbatimit té
gabuar té sé drejtés materiale .

